
Балык Бистәсе муниципаль районы 
Муниципаль бюджет гомуми белем бирү учреждениесе
“Зур Мәшләк  урта гомуми белем бирү мәктәбе”нең татар теле һәм
әдәбияты укытучысы  Вафина Валентина Ивановнага
БӘЯЛӘМӘ

     Вафина Валентина Ивановна  Зур Мәшләк урта гомуми белем бирү мәктәбендә 1998 нче елның 15 августыннан  бирле татар теле һәм әдәбияты укытучысы булып эшли. Әлеге мәктәптә эшләү дәверендә  ул үзен сәләтле, зиһенле, тырыш, үз эшен яратучы укытучы,  тәртипле хезмәткәр итеп танытты.  Аның дәресләре укучыларда зур кызыксыну уята, чөнки Валентина Ивановна  дәресләргә бай материал туплап, зур хәзерлек белән керә. Укытучы үз-үзен тотышы, эмоциональ матур сөйләме белән укучыларда туган җиргә, туган телгә мәхәббәт, ата-анага, өлкәннәргә карата шәфкатьлелек хисләре тәрбияли. Ул укучыларның мөстәкыйль рәвештә фикерләү сәләтен үстерүгә, грамоталы язуларына һәм сәнгатьле укуларына нык игътибар итә. Балаларга шәхес буларак каравы нәтиҗәсендә Валентина Ивановнаның  укучылар арасында авторитеты зур. Укучылар аны яраталар, үз итәләр. Ул аларның өлкән дусты да, киңәшчесе дә, сердәшчесе дә. 
    Валентина Ивановна район татар теле һәм әдәбияты укытучылары өчен һәрдаим ачык дәресләр, сыйныфтан тыш чаралар  күрсәтә, семинарларда чыгышлар ясый. “Язмышыма кырыс карашым”, “Бер күрешү -үзе бер гомер” , “Син яшәдең, сөйдең, яшьнәдең” дип аталган  сыйнытан тыш чаралар , “Рәвеш төркемчәләре”, “Аергыч һәм аның белдерелүе” дигән темаларга ачык дәресләр, “Якташ язучыларның материалларыннан файдалану” исеме астында үткән  фәнни-гамәли конференциядә " Укучылар белән эзләнү эшен оештыру"  һ.б. чыгышлары укытучыны  үз эшенең остасы итеп танытты.
   Валентина Ивановнаның  укучылары төрле сочинение, шигырь сөйләүчеләр , иҗади эшләр конкурсларында  актив катнашып, призлы урыннар яулыйлар: “Туган телем-серле телем" республикакүләм конкурсында 3 нче дәрәҗәдәге Дипломга Мифтахова Айзилә, район күләмендә Бөек Җиңүнең 68 еллыгы уңаеннан үткәрелгән шигырь укучылар конкурсында 3 нче дәрәҗәдәге Дипломга Хәбибуллина Нәфисә, Г.Тукай исемендәге 3 нче Бөтенроссия шигырь укучылар конкурсының  муниципаль этабында 3 нче урынга  Минзаһирова Алсу, Г. Исхакый истәлегенә багышланган төбәкара фәнни-гамәли конференциясендә катнашып Степанова Валерия  II дәрәҗәдәге Дипломга  лаек булдылар.
    Валентина Ивановна үз эшендә  яңа технологияләрне уңышлы файдалана. Алдынгы эш тәҗрибәсен гомумиләштереп ,  аны  матбугат битләре  аша  яктыртуга зур игътибар бирә. Үзе районның “Авыл офыклары” , ә укучылары “ Көмеш кыңгырау” газетасының актив хәбәрчеләре. 
   Укытучы  укучыларын  тарихи-эзләнү һәм проект  эшләренә җәлеп итә. Мәктәптә Валентина Ивановнаның тырышлыгы  нәтиҗәсендә “ Мәшләк авылы җирлеге  тарихын өйрәнү” музее оештырылды.
    Тырыш хезмәте, яшь буынны укыту һәм тәрбияләү өлкәсендә ирешкән уңышлары өчен  2011, 2012, 2013 нче һәм 2014  нче елларда   Район мәгариф бүлеге һәм Район балалар иҗат үзәгенең Мактау грамоталары белән бүләкләнде. 
    Валентина Ивановна   үз эшенең остасы, укучыларына маяк булырдай укытучы. Яңалыкка омтылучан, һөнәри осталыгын  күтәрү өстендә даими эшләүче  югары культуралы педагог.  Хезмәт вазифаларын намус белән башкара һәм иҗади эшләргә ярата. Сыйныф җитәкчесе буларак ата-аналар белән тыгыз элемтәдә тора, аларга төрле педагогик темаларга лекцияләр укый.
     Укытучы  Вафина Валентина Ивановна  тырыш хезмәте, тынгысыз җаны белән хезмәттәшләре,укучылары һәм ата-аналарның хөрмәтен  һәм ихтирамын казанды.
       Югары әйтелгәннәрдән чыгып,  Вафина Валентина  Ивановнаны ана теле һәм әдәбияты укытучыларының  “Туган тел” мастер-класс бәйгесендә катнашырга лаек дип табабыз.

